
GOUVÈNÈ CUOMO ANONSE GRAN OUVÈTI EKSPOZISYON MWA ISTWA NWA 

NAN KAPITÓL ETA NEW YORK 
 

Nouvo Ekspozisyon an rann omaj a Dis militan Afriken-Ameriken ki te konbat pou 
Jistis Sosyal 

 
Gouvènè Andrew M. Cuomo jodia te anonse gran ouvèti yon nouvo ekspozisyon Mwa 
Istwa Nwa kap onore lidè Afriken-Ameriken yo ki te pote chanjman sosyal ak pi byen 
fòme yon mond ki pi bon pou Nouyòkè ansanm avèk tout Ameriken yo. Ekspozisyon an 
lokalize nan Sal Lagè a nan dezyèm etaj nan Kapitòl Eta New York, e lap fonksyone jis 
nan fen mwa Fevriye.  
 
“Mwa sa nap onore avèk fyète lidè Afriken Ameriken yo ki te konbat pou jistis sosyal e ki 
te ede bati yon pi bon avni pou tout Nouyòkè yo,” Gouvènè Cuomo te deklare. “Nou 
pap janm bliye eritaj enspire lidè sa yo, e se esperans ak atant mwen ke moun sila yo 
kap vizite Kapitòl Eta ap vini avèk yon pi gwo apresyasyon sou istwa eta nou an ak 
kontribisyon enkwayab gason ak fi ekstraòdinè sa yo.” 
 
Nouvo ekspozisyon an ap retrase istwa mouvman dwa sivil, enkli dezegregasyon fòs 
lame, mas transpò, ak lekòl piblik yo. Ekspozisyon an montre tou konba pou yon pi bon 
aksè nan edikasyon siperyè ak travay pou minorite yo, anplis de lòt fòm pwogrè sosyal 
ki toujou rezone jodia.  
 
An total, yo te rekonèt dis lidè Afriken-Ameriken pou akonplisman yo, enkli: 

1.  Elizabeth Jennings Graham: Pwofesè lekòl ki te kanpe pou defann dwa l 
pou l ka monte yon veyikil transpò, ki te kondwi a dezegregasyon nan sistèm 
transpò Vil New York.  

2.  James Weldon Johnson: Pèsonalite prensipal nan kreyasyon ak devlopman 
Renesans Harlem ak premye pwofesè Afriken-Ameriken nan Inivèsite New 
York.  

3.  Florynce Rae “Flo” Kennedy: Defansè dwa sivil ki te fonde Pati Feminis ak 
Óganizasyon Nasyonal Feminis Nwa.  

4.  Bill Lynch: Konseye Politik ak stratejis ki te jwe yon wòl kle nan eleksyon 
ansyen Majstra Vil New York David Dinkins ansanm avèk gwo akonplisman 
yo.  

5.  Norman McConney Jr.: Konseye politik ki angaje pou avanse opòtinite 
edikasyon siperyè pou etidyan minorite yo.  

6.  Constance Baker Motley: Premye fi Afriken Ameriken kap sèvi nan Sena 
Eta New York ak premye pou travay kòm yon jij federal.  

7.  Philip Randolph: Militan sosyal ke mouvman mach li nan Washington te ede 
mete fen nan segregasyon nan sèvis lame.  

8.  Charlotte E. Ray: Premye avoka Fi Afriken Ameriken nan Etazini ak premye 
fanm pou plede yon ka devan Tribinal Siprèm Etazini.  

9.  Cleveland Robinson: Lidè travay ki te prezide epi ede òganize Mach selèb 
sou Washington pou travay ak Libète.  

10. Maria Stewart: Premye fanm Afriken Ameriken pou bay konferans piblik ak 
premye pou bay konferans sou dwa fanm.  

 

Ekspozisyon Mwa Istwa Nwa gratis e li ouvè pou piblik la. Pou w jwenn plis enfòmasyon 
osijè vizite Kapitòl Eta New York, tanpri ale nan: 
http://www.ogs.ny.gov/esp/ct/tours/Capitol.asp  
 

### 
 

Nouvèl anplis disponib nan sit entènèt www.governor.ny.gov 
Eta New York| Executive Chamber |press.office@exec.ny.gov | 518.474.8418 


